
	БОСНА И ХЕРЦЕГОВИНА

Агенција за заштиту личних података
у Босни и Херцеговини

С а р а ј е в о


Broj:  

Datum: 25.10.2016. 

PREDMET:  Traženje podataka o stažu osiguranja zaposlenika *** ***
     

od Federalnog zavoda za penzijsko i invalidsko osiguranje, 

                        Mišljenje, dostavlja se 

VEZA: Vaš akt broj: **-**/**-*-**-***/16-*&*. od 11.10.2016. 

Agencija za zaštitu ličnih podataka u Bosni i Hercegovini (u daljem tekstu: Agencija)  je zaprimila vaš upit uz koji je dostavljena dokumentacija o službenoj prepisci sa Federalnim zavodom za penzijsko i invalidsko osiguranje - Kantonalna administrativna služba ***** (u daljem tekstu: Zavod), vezana za traženje podataka o stažu osiguranja za zaposlenika Ministarstva *********** ******* ************** kantona (u daljem tekstu: *** ***) u svrhu regulisanja prava iz radnih odnosa. U upitu navodite da Zavod nije udovoljio vašem zahtjevu, te da dostavljanje traženih podataka uslovljava tako što traži da dostavite pismenu saglasnost zaposlenika za korištenje njegovih podataka, uz uplatu određene naknade. Stoga tražite mišljenje Agencije da li Zavod može uslovljavati davanje podataka dostavljanjem saglasnosti nosioca podataka, iako su ti podaci *** *** potrebni isključivo radi regulisanja prava iz radnog odnosa. 

U vezi sa naprijed navedenim, na osnovu člana 40. stav (2) tačka g) Zakona o zaštiti ličnih podataka („Službeni glasnik BiH”, broj: 49/06, 76/11 i 89/11), (u daljem tekstu: Zakon), dajemo sljedeće:

                        M I Š LJ E NJ E 

Zakon je opšti propis koji reguliše obradu i zaštitu ličnih podataka, a primjenjuje se na lične podatke koje obrađuju svi javni organi, fizička i pravna lica, osim ako posebnim zakonom nije propisano drugačije.  

  
Prema članu 3. Zakona, lični podaci znače bilo koju informaciju koja se odnosi na fizičko lice koje je identifikovano ili se može utvrditi identitet lica, a nosilac podataka je fizičko lice čiji se identitet može ustanoviti ili identifikovati, neposredno ili posredno, naročito na osnovu jedinstvenog matičnog broja te jednog ili više faktora karakterističnih za fizički, fiziološki, mentalni, ekonomski, kulturni ili socijalni identitet tog lica. 

   
Istim članom Zakona je propisano da je kontrolor svaki javni organ, fizičko ili pravno lice, agencija ili drugi organ koji samostalno ili s drugim vodi, obrađuje i utvrđuje svrhu i način obrade ličnih podataka na osnovu zakona ili propisa, a treća strana je bilo koje fizičko ili pravno lice, javni organ, agencija ili bilo koje drugo tijelo, osim nosioca podataka, kontrolora, obrađivača i lica koja su pod direktnom nadležnošću kontrolora ili obrađivača, ovlašteni da obrađuju podatke. 

  
Prema tome, Zavod je kontrolor koji obrađuje lične podatke osiguranika, obveznika uplate doprinosa i korisnika prava iz penzijskog i invalidskog osiguranja, a *** *** je treća strana kojoj su podaci o stažu osiguranja, odnosno o penzijskom stažu svojih zaposlenika, potrebni u svrhu regulisanja prava iz radnih odnosa.   

Članom 40. Zakona, propisano je da je Agencija između ostalog, ovlaštena da daje savjete i mišljenja u vezi sa zaštitom ličnih podataka. Pored navedenog, Agencija je nadležna da nadgleda provođenje odredbi Zakona i drugih zakona o obradi ličnih podataka, a ne da u postupku davanja mišljenja razmatra i odlučuje o svakom pojedinačnom zahtjevu za prenos podataka.

Stoga vas upućujemo na odredbe člana 17. Zakona, kojim je regulisano davanje podataka trećoj strani.

 Član 17. stav (2) Zakona, propisuje da je kontrolor ličnih podataka ovlašten lične podatke dati na korištenje trećoj strani na osnovu pisanog zahtjeva treće strane ako je to potrebno radi obavljanja poslova u okviru zakonom utvrđene nadležnosti ili ostvarivanja zakonitih interesa treće strane, a pisani zahtjev prema stavu (3) istog člana Zakona, mora sadržavati svrhu i pravni osnov za korištenje ličnih podataka, te vrste ličnih podataka koji se traže.   

Na osnovu zahtjeva podnesenog u skladu sa članom 17. stav (3) Zakona, Zavod prvo treba da cijeni postojanje razloga za davanje podataka koji se odnose na zakonom utvrđene nadležnosti ili ostvarivanja zakonitih interesa treće strane, pa tek ukoliko nisu utvrđeni zakonski razlozi, da traži saglasnost nosioca podataka. 

Dakle, Zavod je kontrolor koji po zahtjevu *** *** kao treće strane, treba da cijeni da li su ispunjeni naprijed navedeni uslovi za davanje podataka, odnosno da utvrdi sve činjenice u skladu sa članom 17. Zakona, te zavisno od utvrđenog činjeničnog stanja donese odluku da li će omogućiti pristup i dati tražene podatke.

Prema odredbama zakonskih propisa kojim se reguliše radno-pravni status državnih i policijskih službenika, te namještenika u ************* kantonu, *** *** ima obavezu da po službenoj dužnosti pazi na ispunjenost uslova za prestanak radnog odnosa svojih zaposlenika, te da u tom cilju, zahtijeva od drugih kontrolora neophodne informacije. 

Stoga Agencija je mišljenja da *** *** ima zakonit interes da obrađuje lične podatke svojih zaposlenika koji su neophodni za utvrđivanje ispunjenosti uslova za prestanak radnog odnosa po osnovu navršenog penzijskog staža i takva obrada ličnih podataka se može vršiti bez saglasnosti nosioca podataka u smislu člana 6. stav (1) tačka a) Zakona.  
S poštovanjem,       
              
 
 
 
 
 
 
 
D I R E K T O R 
               
 
 
 
 
 
 
            Petar Kovačević
Dostavljeno: 
· Naslovu, 

· a/a.  

